
GOUVÈNÈ CUOMO ANONSE LANSMAN PWOJÈ REYAMENAJMAN KONPLÈKS RICHARDSON 

OLMSTED LA NAN BUFFALO 

 

 

Sipò Eta a bay konplèks senbolik sa pral kreye plizyè santèn dyòb ; gade imaj isit la 

 

 

Gouvènè Andrew M. Cuomo jodi a te anonse premye faz pwojè reyitilizasyon Konplèks Richardson 

Olmsted la kòmanse ofisyèlman, ak yon seremoni kouperiban ki make lansman travay konstriksyon sou 

pwojè reyamenajman $69 milyon dola. Transfòmasyon ansyen lokal piblik ki vid depi lontan nan Buffalo 

a pral kòmanse ak amenajman yon espas akèy, kap gen ladann yon otèl 88 chanm, yon sant konferans ak 

evenman 300 plas, yon sant achitekti pou Buffalo nan twa bilding prensipal yo, ak remete vèdi sou sit la 

atravè yon nouvo peyizaj ak wout. 

 

“Konplèks Richardson Olmsted reyimajine a pral kreye yon nouvo espas pou aktivite komès ak yon 

nouvo kote nan rejyon Lwès New York pou vizitè dekouvri,” te deklare Gouvènè Cuomo. “Nou fyè pou n 

ede ak reyamenajman konplèks sa, ki se yon lòt bèl egzanp dinamik pèmanan Buffalo a.” 

 

Gouvènè Adjwen Robert J. Duffy te di konsa, “Reyamenajman Konplèks Richardson Olmsted la se yon 

pwojè ki te nan kouti depi kèk ane, epi grasa Gouvènè Cuomo nou wè l pou tout bon. Kòm gwo 

evenman pou Buffalo, envestisman sa pral transfòme distrik la epi ankouraje devlopman ekonomik nan 

vil la pou ane kap vini yo. Mwen vle remèsye Richardson Center Corporation la ak tout lòt patnè onivo 

eta nou yo pou lavi y ap repote nan bilding istorik sa.” 

 

Pwojè a pral kreye plis pase 500 dyòb konstriksyon ak jiska 75 dyòb foultaym nan ouvèti espas dakèy la. 

Otèl la ak sant evènman ak konferans la ap bay avantaj ekonomik enpòtan tou chak ane. Lavant anyèl 

chanm pou pase nwit pou $3.3 milyon dola egal a $451.185 revni nan taks pou lavant oswa okipasyon 

chanm nan. Yon estimasyon $3.678.000 dola nan lavant dirèk nan kliyan otèl la ak kliyan konferans 

pandan yo nan Buffalo ap bay yon lòt $321.825 dola nan revni taks sou lavant chak ane. 

Richardson Center Corporation ki pap fè lajan t ap chèche yon plan reyitilizasyon pou konplèks la depi li 

te fòme nan lane 2006. Plizyè ane anvan sa, konsèvatè angaje, otorite eli ak manm kominote a te 

reflechi sou plizyè lane neglijans ak deteryorasyon. Reyitilizasyon an chita sou konsèp ki te devlope nan 

Plan Direktè pou sit la, ki te kreye ak patisipasyon kominote a ki te chita ansanm nan dis reyinyon piblik 

ak patisipasyon aktif Gwoup Konsiltasyon Kominotè Richardson Center Corporation lan. Plizyè milye 

moun te pote patisipasyon pa yo nan kreye yon plan reyitilizasyon ki konplete ak ranfòse katye yo. 

Premye faz reyamenajman ak travay sit la mete baz pou amenajman fiti de nan twa bilding ki rete yo 

pou itilizasyon akademik, atistik ak kiltirèl ki asosye ak li.  

 

Apa pwosesis planifikasyon konsèvasyon san pran souf la, peyizaj uit ak tè South Lawn yo te kreye pou 

transfòme antre nan de gwo paking nan yon espas vèt ak yon antre akeyan. Achitèk koni nan lemonn 

antye Frederick Law Olmsted te fè anpil efò pou l te rete fidèl ak entansyon konsepsyon orijinal la. 

Aktivite stabilizasyon pou yon total $10 milyon te fèt pou bloke plis deteryorasyon ak zak kraze brize nan 

apeprè 500.000 pye kare bilding.  

 

Richardson Center Corporation kounye ap fè renovasyon kòm pwomotè premye faz sa. Pwojè 

konstriksyon $69 milyon an jwenn bourad lajan ki soti nan 54$ milyon sipò eta a epi pral $15 milyon nan 

Kredi Enpo Istorik federal ak eta. Envestisè Richardson Center Corporation pou kredi enpo istorik yo se 

M&T Bank. Anplis, Empire State Development, te bay sibvansyon pou aktivite anvan konstriksyon, 

stabilizasyon ak remete plant yo.  

 

Stanford Lipsey, Prezidan Konsèy Richard Center Corporation lan, te di konsa, “Jodi a n ap selebre yon 

kokenn evenman. Konplèks Richardson Olmsted la se twazyèm bijou nan kouwòn achitekti rich Buffalo 

a, ansanm ak Guaranty Building lan ak Darwin Martin House la. Reyitilizasyon li pral jwe yon wòl enpòtan 

nan rapouswiv ak kwasans enpresyonan renesans ekonomik rejyon nou an, epi sa pa tap posib san 

lidèchip estraòdinè konsèy la ak envestiman Eta New York la.”  

 

Reyamenajman pral okzasyon pou moun Lwès New York pwofite South Lawn nan, manje nan restoran 

epi vizite sant achitekti a, ki pral selebre ekselans nan achitekti, peyizaj achitekti ak planifikasyon vil ki 

sibi enfliyans eritaj achitekti estraòdinè Buffalo a. Li pral gen ladan tou espozisyon ak aktivite kap onore 

sante mantal, istwa achitekti ak peyizaj sit la.  

 

Peryòd dezan konstriksyon an pral kòmanse ak travay eksteryè sou fenèt yo, twati, preparasyon rantre 

nò a pou rantre ranplasman ak travay mason. Lòt ane, travay sit la ak konstriksyon enteryè pral 

kòmanse. Otèl la, espas konferans ak evenman yo, ansanm ak Buffalo Architecture Center a, ap sipoze 

ouvri nan sezon otòn 2016.  

 

Ekip konsepsyon an gen ladann achitèk enteryè Flynn Battaglia Architects of Buffalo ak achitèk desinatè 

Deborah Berke Partners of New York. Lòt manm nan ekip la se konpayi pwoteksyon istwa Goody Clancy 

ki chita nan Boston; Andropogon Associates, yon konpayi achitekti peyizaj ki chita nan Philadelphia; ak 

LP Ciminelli, yon konpayi jesyon konstriksyon ki nan Buffalo. Lokatè Otèl la, Sant Konferans & Evenman 

se yon filyal Mansion Group and INNVest Lodging Services, ki gen biwo santral li nan Buffalo. 

Senatè Mark Grisanti te di konsa, “se yon transfòmasyon enteresan epi mwen fyè pou m patisipe 

ladann; premye lwa Gouvènè Cuomo te ekri mwen te vote se te Senate Bill S1406 ki te retire Richardson 

Olmsted Complex nan men Eta a pou transfere l bay Richardson Center Corporation nan. Pwojè sa pral 

kreye alafwa dyòb konstriksyon ak foultaym pèmanan epi mwen felisite tout moun ki konsènen yo.”  

 

Manm asanble Sean Ryan te di konsa, “Renesans Konplèks Richardson Olmsted la se youn nan pi gwo 

siksè nan istwa Vil Buffalo. Konplèks Richardson Olmsted la yo te bliye ak abandone depi lontan genyen 

kounye a yon plas nan avni Buffalo grasa travay san rete anpil moun onivo federal, eta ak lokal. 

Amelyorasyon yo nan South Lawn deja ap rale vizitè ki tou pre ak sa ki sot lwen. Renovasyon kap fèt yo 

pral rapouswiv ak pwogrè nou wè a, kreye plizyè santèn dyòb pou moun nan rejyon lwès New York epi 

konsève Konplèks Richardson Olmsted la pou jenerasyon fiti.”  

 

Majistra Vil Buffalo a, Byron Brown, te di konsa “Jodi a make kòmansman yon nouvo peryòd pou 

Konplèks Richardson Olmsted istorik la. M ap remèsye Gouvènè Andrew Cuomo pou angajman 

pèmanan li pou Buffalo. Reyamenajman Konplèks Richardson Olmsted la pral kreye plizyè santèn dyòb 

konstriksyon ak pèmandan epi founi kokenn avantaj ekonomik chak ane pou rapouswiv ak dinamik 

pozitif la ki soti nan plis pase $4.5 milya nan nouvo aktivite devlopman ekonomik nan vil nou an.”  

 

Direktè Flynn Battaglia Architects, Peter Flynn, te di konsa, “Se yon onè ak yon veritab plezi pou m dirije 

ekip konsepsyon ki komisyone pou devlope yon nouvo Otèl ak sant Konferans pou trezò achitekti Buffalo 

sa. Bote enteryè yon espas ki te kache pandan lontan, ki se zèv achitekti HH Richardson, youn nan papa 

achitekti ameriken an, pral soti epi restore epi yon peyizaj Frederick Law Olmsted ki te pèdi pral rekreye. 

Enpòtans achitekti piblik HH Richardson nan nan epòk Sant la te desinen an te atire atansyon nasyonal 

sou sante piblik atravè apresyasyon yon bilding piblik senbolik ki te pote respè nan pwofesyon achitekti 

a tou. Pwojè sa pral yon lòt fwa ankò fokis enterè piblik epi pote respè renouvle pou resous istorik ki 

sout sit la.”  

 

Manm Fondatè Deborah Berke Partners, Deborah Berker, te di konsa, “Konplèks Richardson Olmsted 

estraòdinè a se yon kote enpresyonan epi se yon onè pou mwen fè pati ekip la kap pote nouvo lavi 

ladann l. Ak lansman konstriksyon an nou kapab selebre plizyè ane travay konsepsyon kap vinn yon 

reyalite jounen jodi a. Antanke yon achitèk mwen renmen fè ansyen bilding geyen yon siyifikasyon nan 

monn jounen jodi a, epi mwen kwè adaptasyon reflechi ak imajinatif nou pral remanbre chedèv 19yèm 

syèk Richardson nan ak yon lespri 21yèm syèk.”  

 

Asosye Mansion Group, Diana Principe, te di konsa, “Atravè kontra lokasyon nou an, nou deside pou nou 

deklanche plis pase esperyans otèl ak esperyans sant konferans anndan Moniman Istorik Nasyonal sa epi 

kontribye nan vitalite ekonomik Buffalo-Niagara. Dyòb, touris ak atraksyon kap genyen nan otèl sa pral 

pwoteje bijou kominotè sa, pou peyi a ka dekouvri l epi fè esperyans li, pandan plizyè dizènn lane kap 

vini yo.” 

 

Moniman Istorik Nasyonal sa se yon chedèv gwo achitèk ameriken Henry Hobson Richardson ak achitèk 

peyizajis Frederick Law Olmsted, ansanm ak asosye li Calvert Vaux. 42 ak tè ak ansanm bilding yo rele 

Richardson Olmsted Complex la rekoni nan tout peyi a kòm yon bèl reyalizasyon de mèt sa yo epi gen 

admirasyon lokal pou kokenn moniman ak tou an kwiv senbolik yo.  

